
Shakini Stotram

ಶಾಕಿನೀಸ್ತೋತ್ರಮ್ 

ಅಥ ಸಪ್ತಷಷ್ಟಿತಮಃ  ಪಟಲಃ
ಶ್ರೀಆನಂದಭೈರವೀ  ಉವಾಚ
ಕುರುನಾಥವಂದನಂಭೋಪೂಜನಂಕವಚಂಪಠ ।
ವರ್ಣಾಧ್ಯಾನಂ ಕಂಠಪದ್ಮೇ  ಸ್ಥಿರೋ  ಭವ ಜಗತ್ಪತೇ  ॥ ೬೭-೧॥
ಪರಮಾಶಾಕಿನೀ ವಿದ್ಯಾ ಮಹಾಮೋಹನಿವಾರಿಣೀ ।
ಯೋಗಿನೀಕೋಟಿಭಿಃಸಾರ್ಧಂರಾಜತೇಸೂರ್ಯವತ್ ಸದಾ ॥ ೬೭-೨॥
ವಾರಾಣಸೀಪುರೇ ಸ್ಥಿತ್ವಾ  ಕಂಠಪದ್ಮಸ್ಥಿತಾಂ   ಭಜ ।
ಸ್ತೋತ್ರೇಣಾನೇನ  ವಿಧಿನಾಭಕ್ತಿಂ  ಕುರುಮಹಾಶಿವೇ ॥ ೬೭-೩॥
ಅಖಂಡೇನೀಲಪಂಕೇರುಹವಿಮಲಕರೇಸ್ಥಾಪಿತಾಂ ಷೋಡಶಾರೇ
ಹೇಮಾಭಾಂವಿದ್ಯುತಾಭಾಂ ಸುಕಣಕವಲಯಾಂಚಂದ್ರಕೋಟಿಪ್ರಭಾವಾಮ್   ।
ಶ್ರೀಕನ್ಯಾಂ  ಶಾಕಿನೀಶಾಂ ತ್ರಿಪುರಹರಕರಾಂಭೋಜಪೂಜಾವಿನೋದೀಂ
ಕಾಮಾಖ್ಯಾಂ ರುದ್ರಮಾಯಾಂ ವಧುನಯನಯುತಾಂ ಶಕ್ರಕಾಂತಪ್ರಕಾಶಾಮ್   ॥ ೬೭-
೪॥
ಸಿಂಧುಸ್ಥಾಂ ಭಾವಯಾಮಿಪ್ರಮಥಗಣವಧೂಪ್ರೋಜ್ಜ್ವಲಾಂ    ವೇದಯುಕ್ತಾಂ
ಯೋಗೇಂದ್ರಾನಂದಕರ್ತ್ರೀಂ   ಕಮಲವಲಯಾಂನೀಲಜೀಮೂತನೇತ್ರಾಮ್  ।
ಓಂಕಾರಾಂಕಾರಣಾಖ್ಯಾಂ ಮಧುಗೃಹನಿಕರಾಮಷ್ಟಗೇಹಪ್ರಕಾಶಾ  -

ಮಾನಂದಜ್ಞಾನನಿತ್ಯಾಂ   ದ್ವಿವಿನದಲಕಲಾಂ ಕಂಠವೈಕುಂಠಶೋಭಾಮ್ ॥ ೬೭-೫॥
ಧರ್ಮಾರ್ಥಜ್ಞಾನದಾತ್ರೀಂ   ತ್ರಿಭುವನಭುವಿಕಾಹ್ಲಾದಹೇತೋಃ   ಪ್ರಕಾಶ್ಯಾಂ 
ವಿಂಧ್ಯಸ್ಥಾಂ   ಪೀಠಕನ್ಯಾಂ  ತ್ರಿಕಮಲನಯನಾಂ ವೇದಹಸ್ತಾಂ  ಪ್ರಸನ್ನಾಮ್   ।
ಸ್ಮೇರಾಸ್ಯಾಂ  ಚಂದ್ರವಕ್ತ್ರಾಂ   ಹರಿಹರವಿಧಿಭಿರ್ಧ್ಯಾನಗಮ್ಯಾಂ   ಕದಾಚಿ-

ಚ್ಛಂಭುಸ್ಥಾಂ   ಚಾರುರೂಪಾಂ ಭವಭಯಹರಣೀಂ ತಾರಿಣೀಂ ಭಾವಯಾಮಿ ॥ ೬೭-
೬॥
ಸೂಕ್ಷ್ಮಾಂ  ಸ್ಥೂಲಪ್ರಭಾಢ್ಯಾಂ    ಚರಣತಲವಿಭಾಕೋಟಿಬಂಧೂಕಕಾಂತಿಂ
ಕಾಂತಾನಾಂಕಾಮಕಾಂತಾಂ ಜಯರತಿಭವತೀಂಶಾಕಿನೀಂಶೋಕಹಂತ್ರೀಮ್  ।

ಶಬ್ದಾಂತಃಪ್ರಾಂತರಸ್ಥಾಂ    ಸ್ಥಿತಿಲಯಗಗನಾಂ  ಪದ್ಮರಾಗಸ್ರಜಾಢ್ಯಾಂ  
ಕಾಂತ್ಯಾ ವಿಶ್ವಂ  ಜ್ವಲಂತೀಂ ಮದನವಧುರಮಾಬೀಜಮಾಲಾಂಸ್ಮರಾಮಿ  ॥ ೬೭-೭॥
ವ್ಯಾಘ್ರಸ್ಥಾಂ   ವ್ಯಾಘ್ರವಸ್ತ್ರಾಂ    ಹರಿಣನಯನಕೈಃ ಕೇವಲಾನಂದರೂಪಾಂ
ವಾಮಾಂಶಕ್ತಿಂ  ಪ್ರವಾಲಾಂ  ತ್ರಿಕುಲಜಲಕಲಾಂ ಕಾಲರಾಜೇಶ್ವರೀಂ ಯಾಮ್ ।
ಆನಂದಾಬ್ಧೌ ಪ್ರಭಾಂತೀಂ  ಪ್ರಭುಗಣಭಯಹಾಂ ಮಾತೃಕಾಬೀಜಭೂಷಾಂ
ಘೋರಾಮಟ್ಟಾಟ್ಟಹಾಸ್ಯಾಂ    ದಶನಸುಹಸನಾಂಚಾರುನೇತ್ರಾಂ  ಭಜಾಮಿ ॥ ೬೭-೮॥
ಬಾಲಾದಿತ್ಯಾಯುತಾಭಾಂ ಚರಮಪದಮದಾಂಮದ್ಯಮಾಧುರ್ಯಭಕ್ಷಾಂ 
ಕ್ಷೋಣೀಸಿಂಹಾಸನಸ್ಥಾಂ  ಮಣಿಮಯಜಪಮಾಲಾಭಿರ್ವರಾನಂದಹಸ್ತಾಮ್  ।
ಮಾತಲ್ಲೀಲಾಕಲಾಪಾಂ  ತರತನುವಿಮಲಾಂಚಾಮಲೇಕಂಠಪದ್ಮೇ
ನಿತ್ಯಜ್ಞಾನಪ್ರಕಾಶಾಂ    ಭಜತಿಮಮಸದಾನಂದಚಿತ್ತಾವಸನ್ನಾಮ್   ॥ ೬೭-೯॥
ಹಾಲಾಪಾನೋದ್ಯತಾಂಗೀಂ  ಪರಮಸುಖಮಯೀಂವೇದಸಂತಾನಕರ್ತ್ರೀಂ
ಯೋಗಾನಂದಾದಿಕರ್ತ್ರೀಂ  ತರುಣಘನಘಟಾಘೋರರೂಪಾಂ ಕರಾಲಾಮ್ ।
ಆಕಾಶಾಂಭೋಜಮಧ್ಯೇಽವಿಕಲಕರಯುಷಾ ವ್ಯಾಪಕಾಂಗಪ್ರಕಾಶಾಂ 
ಸಾಮಾತಾ ಶ್ರೀಂ  ವಹಂತೀಂ ಪರಿಸಮಯಕಲೌಮೋಕ್ಷಭಕ್ತಿಂ  ಭಜೇ ತ್ವಾಮ್  ॥ ೬೭-
೧೦॥
ಸಾವಿದ್ಯಾಧರ್ಮಚಿಂತಾಮಣಿಗುಣಜನಿತಾ ಯೋಜಿತಾಜಾತುಭೀತೌ
ಶಬ್ದಬ್ರಹ್ಮೈಕಹೇತುಸ್ಥಲನಿಲಯಮಹಾಜ್ಞಾನಸಾಕ್ಷಿಪ್ರತೀತಾ        ।
ತ್ವಂ ಮಾತಾವೇದಮಾತಾಹರಹರ ಕಲುಷಂಬಾಲಿಶಂತಾರಯಂತೀ
ಜೀವಾತ್ಮಾನಂ ದ್ವಿರಕ್ಷಕ್ಷಯಮರಣಭಯಭ್ರಾಂತಿಮಾಭಂಜಯಂತೀ   ॥ ೬೭-೧೧॥
ಜ್ವಾಲಾ ಮಾಲಾವಿಲೋಲಾಕಲಯತಿ ಕಲುಷಂಶಾಕಿನೀ ಸೈವಮಾತಾ
ಯಾತಾಯಾತಪ್ರಭಾತೋದಯದಿವಸನಿಶಾಭ್ರಾಂತಿಮೋಹಾರಿನಾಶಾ   ।
ದಾಸಾನಾಮಾಮವಾಸಾವಸತಿ ಶಶಿಗೃಹೇಕಾತೀಕೇಶಾಸುವಂಶಾ
ಸಂಸಾರೇಽಶಾದಿಹಂಸಾಚಲಚಲಚಪಲಂತ್ವಂ  ಕಲಾಷೋಡಶಾರೇ ॥ ೬೭-೧೨॥
ಬೀಜಾತ್ಮಾ ಯಜ್ಞಕುಂಡೇ  ರಚಯತಿಚರಣಾಚ್ಛಂದಸಾಂ  ಗದ್ಯಪದ್ಯೈಃ 
ಪಾತಾಲೇಭೂಕರಾಲೇಕುಲಯುಗದಲಕೇನಿರ್ಗತಾವೇದಶಕ್ತಿಃ  ।
ಪಶ್ಯಂತೀ  ಮಧ್ಯಮಾದ್ಯಾ  ನಯನವಚನಗಾವೈಖರೀವಾಕ್ಸ್ವರೂಪಾ 
ಕಂಠೇಹೃತ್ಪದ್ಮಮೂಲೇ ಕಥಯತಿ ಕವಿತಾಸ್ತಂಭಿತಾಸ್ತ್ವಾಂ    ಪ್ರಯಾಮಿ  ॥ ೬೭-೧೩॥
ಪರಾಸಾಪರ್ವಾಸಾರಹಿತಮತಹಾಸಾಪ್ರವಿಶ ಮೇ
ಘನಶ್ಯಾಮೇ ವಾಮೇದ್ವಿಕಮಲಲಲಾಟೇಽತಿಶಿಖಯಾ  ।

ವಹಂತೀ ಸಿಂದೂರಂತ್ರಿಜಪಪರಯಾನಾಮಪರಯಾ

ಮುಖಾಂಭೋಜೇವಶ್ಯಾ ಭವಭವಯುಗಂಷೋಡಶದಲೇ ॥ ೬೭-೧೪॥
ರಮಾಲಜ್ಜಾ ಮಾಯಾವಧುಮದನಕೂರ್ಚ್ಚಾಸ್ತ್ರಸಹಿತೇ 
ಹಿತೇಮಾತಃಶಾಕಂಭರಿಧರಣಿಬಾಲಾಕಮಲಯಾ ।
ನಿಶಾರ್ಧೇ ಶತ್ರ್ವಂಗಂ  ಹನಹನ ಕರೇಸಂಹರ ರಿಪುಂ
ತ್ರಿತಾರೀ  ಷಟ್ಕೂಟಾ ಮದನವಧುಜಾಹ್ನಿಜಾಯಾ ಹರಅಘಮ್ ॥ ೬೭-೧೫॥
ಯೋಗೇಂದ್ರಾನಂದಮುದ್ರಾಂ   ತರತನುತಪನಾಂತಾಪಿನೀಂ ತಪ್ತದೇಹಾಂ
ಮುಗ್ಧಾನಾಂ ಮೋಹಮುಗ್ಧಾಂ ಮುಕುಟಶಶಿಮಣಿಚ್ಛಾಯಯಾಚ್ಛನ್ನವೇಶಾಮ್    ।
ಕಾಮಾಖ್ಯಾಂ  ಬ್ರಹ್ಮಬೀಜಧ್ವನಿಮದನಕುಲಾದ್ಯಾದಿಬೀಜಪ್ರತಿಷ್ಠಾಂ     
ಸ್ವಾಹಾಂತಾಂ  ಭಾವಯಾಮಿ ಕ್ಷಿತಿಸುರಪತಿಹಂಸಾಖ್ಯಬ್ರಹ್ಮಾಸ್ತ್ರವಿದ್ಯಾಮ್       ॥ ೬೭-
೧೬॥
ಸಾಯಾಹ್ನೇ  ಕಾಮಲಕ್ಷ್ಮೀಃ   ಪವನವಿಧುಯುತಾದೀರ್ಘನೇತ್ರಾ ತ್ರಿನೇತ್ರಾ
ಸಾವಿತ್ರೀ  ಮಧ್ಯಕಾಲೇ ನಚಲತಿಚಲತಿ ಶ್ರದ್ಧಯಾ ಮಸ್ತಕೋರ್ಧ್ವೇ   ।
ಕೋಟ್ಯರ್ಕಾಭಾಸಮಾನಾ ನನಮತಿಕುಟಿಲಂತೇಜಸಾವ್ಯಾಕುಲಾಲಂ
ಕಾಲೋಲ್ಕಾಕೋಟಿಕೂಟಂ ರಮಯತಿಧವಲಾಸ್ಯಾರುಣಾಂಗೀ  ಪ್ರಭಾತೇ  ॥ ೬೭-೧೭॥
ಗಾಯತ್ರೀ  ವರ್ಣಮಾತ್ರಾಮಿತವನವನಿತಾ ಮಾನಿತಾಭಾಲಕೂಪೇ
ಹಾಲಾಕಾಲಾನಲಾಂಗೀ ತಿಮಿರಹರಪದಾಲೀಢಪಾದಾರವಿಂದಾ ।
ತ್ವಂ  ವಿದ್ಯಾ ವಾಗ್ಭವಾದ್ಯಾ  ಪ್ರಣವತನುಮಯೀ ದೇವಲಕ್ಷ್ಮೀಃ   ಪ್ರಸಾದಾ
ನಾದಾದ್ಯಾಚಾರ್ಧಚಂದ್ರೋಜ್ಜ್ವಲಯುಗಲಂ    ಷೋಡಶಾರೇಮಮಾರೇ ॥ ೬೭-೧೮॥
ಜಾಯಾಮಾಯಾವಿಮಾಯಾಹಯಮುಖಿವಿಮಲೇಕೇವಲೇತಾರಹಾರೇ
ಹಾರಾರ್ಕಚಿತ್ರಿತಾಂಗಿ  ಸ್ವವಧುಯುಗಯುಗೇ ತಾರಯದ್ವಂದ್ವಚಂದ್ರೇ    ।
ಸ್ವಾಹಾ ಮೇಧಾಸ್ವಧಾ  ತ್ವಂ  ಶ್ರುತಿನುತಿಸುನತಿಗ್ರಂಥಿವಾಗ್ವಾದಿನೀ    ತ್ವಂ
ಮಾಮೇಕಂರಕ್ಷಯುಗ್ಮಂ  ಧರಣಿಧರಸುಖಂಸಂಚಯಾಗ್ನಿಪ್ರಿಯಾಂತಾ   ॥ ೬೭-೧೯॥
ಏತತ್ ಸ್ತವವರಂ ಪಠೇದ್ಯದಿ  ಸದಾಧ್ಯಾತ್ವಾ  ನರೇಂದ್ರಃ  ಸುಖೀ
ಧನ್ಯಃ  ಪುಣ್ಯಮುಪೈತಿ ದೇವವಿಲಯಂಪೀಠಾದಿಸಂದರ್ಶನಮ್ ।
ಯೋಗಾನಾಮಪಿಸಿದ್ಧಿಭಾಕ್ಪ್ರಿಯತರಂ  ಜ್ಞಾನಂ ಧನಂಲಭ್ಯತೇ
ರಾಜಾನಂವಶಯಂತಿತೇಚಸಹಸಾಸಾಕ್ಷಾತ್  ಕಟಾಕ್ಷೈ  ರಮಾಮ್ ॥ ೬೭-೨೦॥
ಇತಿ ಶ್ರೀರುದ್ರಯಾಮಲೇ  ಉತ್ತರತಂತ್ರೇ   ಮಹಾತಂತ್ರೋದ್ದೀಪನೇ   ಸಿದ್ಧಮಂತ್ರಪ್ರಕರಣೇ 
ಷಟ್ಚಕ್ರಪ್ರಕಾಶೇ   ಭೈರವೀಭೈರವಸಂವಾದೇಶಾಕಿನೀಸ್ತೋತ್ರವಿನ್ಯಾಸೋ   ನಾಮ
ಸಪ್ತಷಷ್ಟಿತಮಃ  ಪಟಲಃ ॥ ೬೭॥

The numbers correspond to paTala and verse numbers from

Rudrayamala uttaratantra.

